
1. Իրավական ակտի անհրաժեշտությունը (նպատակը).
     ՀՀ քաղաքաշինության, տեխնիկական և հրդեհային անվտանգության տեսչական մարմնի (այսուհետ՝ Տեսչական մարմին) կողմից 2022 թվականից գործարկվել և առ այսօր մշտական վերահսկողական աշխատանքներ են իրականացվում ՀՀ, Սյունիքի մարզ, Սիսիան hամայնքում (Մ-2 միջպետական նշանակության ավտոմոբիլային ճանապարհի 200+000 կմ հատված) տեղակայված ավտոմոբիլային սռնիների կշռման անշարժ հենակետում։ 
      Վերլուծելով ոլորտում իրականացված վերահսկողական աշխատանքների եռամյա արդյունքները, ինչպես նաև կշռման անշարժ հենակետում Տեսչական մարմնի և ՀՀ ՆԳՆ ոստիկանության համատեղ իրականացված աշխատանքների արդյունքները, հաշվի առնելով տեղանքի առանձնահատկությունները՝ պարզ է դառնում, որ օրական կտրվածքով տասնյակ վարորդներ խուսափում են կշռման գործընթացից, չեն ենթարկվում տեղադրված ճանապարհային նշանների պահանջներին։  
1.1 Կարգավորման հարաբերությունների ներկա վիճակը և առկա խնդիրները.
Կշռման գործընթացից խուսափող վարորդների հետագա հայտնաբերումն և պատասխանատվության ենթարկելը սպառում է մեծածավալ մարդկային ռեսուրս և ժամանակ թե՛ Տեսչական մարմնից, և թե՛  ՀՀ ՆԳՆ ոստիկանությունից։
1.2 Առկա խնդրի առաջարկվող լուծումը.
Խնդրի լուծման նպատակով, անհրաժեշտ է նորարական տեխնոլոգիաների՝ տեսահսկման համակարգի ներդրումը, ինչը թույլ կտա ֆիքսել կշռման հենակետը շրջանցող տրանսպորտային միջոցի համարանիշերը և կկրճատի կատարվող հետագա աշխատանքների ծավալը
2. Կարգավորման առարկան. 
Տեսչական մարմնի ներկայացված գնման հայտով ՀՀ վարչապետի աշխատակազմի կողմից  նախաձեռնվել է «Գնումների մասին» ՀՀ օրենքի 15-րդ հոդվածի 6-րդ մասով (առանց ֆինանսական միջոցների) գնման ընթացակարգ՝ գնման մրցակցային ձևով, որի արդյունքում 10․06․2025թ-ին «Սեկոնետ» ՍՊԸ-ի հետ կնքվել է թիվ ՎԱՔՏ-ԷԱՃԱՊՁԲ-25/16 գնման պայմանագիրը:
3. Իրավական ակտի կիրառման դեպքում ակնկալվող արդյունքը. 
Տեսչական մարմնի բնականոն գործունեությունը պատշաճ կազմակերպելու համար անհրաժեշտություն է առաջանալու կատարել գնման գործընթացի արդյունքում տնտեսված միջոցներից վերաբաշխում նույն միջոցառման պայմանագրի ֆինանսավորմանը, որի արդյունքում կբացահայտվեն կշռման հենակետը շրջանցող տրանսպորտային միջոցի համարիշները, և կկրճատվի կատարվող հետագա աշխատանքների ծավալը։
4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին.
Նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում լրացուցիչ փոփոխությունների անհրաժեշտություն չի առաջանա։
[bookmark: _GoBack]5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը փոխկապակցված է՝ Կառավարության 2021-2026թթ. ծրագրի «ԵՆԹԱԿԱՌՈՒՑՎԱԾՔՆԵՐԻ ԶԱՐԳԱՑՈՒՄ» բաժնի 3․2 «ՃԱՆԱՊԱՐՀԱՇԻՆՈՒԹՅՈՒՆ» ենթաբաժնի հետևյալ կետերին՝
· Ավտոմոբիլային ճանապարհների անվտանգության բարելավում՝ ավտոմոբիլային ճանապարհի երթևեկության անվտանգությունն ապահովող կահավորանքի վերականգնում և  պատշաճ պահպանում
· Ճանապարհային ցանցի կառավարման կայուն ինստիտուցիոնալ համակարգի ձևավորում՝ ճանապարհների պահպանման և  կառավարման արդիականացված համակարգի ձևավորման, ճանապարհների սպասարկման տեխնիկական պահանջների բարձրացման, ճանապարհների շահագործման երկարակեցության  բարձրացման և  կապիտալ ծախսերի արդյունավետության ապահովման ճանապարհով․
· Ճանապարհային ոլորտում  ընդգրկված առանցքային սուբյեկտների (պատվիրատուներ, նախագծողներ, կապալառուներ, տեխնիկական հսկողություն իրականացնողներ և  այլն) կարողությունների գնահատում և  բարձրացման ուղղությամբ միջոցառումների մշակում ու իրականացում․

